
Annotatsiya: ushbu maqolada inglis tilini o’rgatish jarayonida guruhlarda, 

juftlikda va individual ishlash jarayoni va ularda qo’lllaniladigan metodlar 

xususidagi fikrlar keltirilgan. 

Mamlakatimizda har yili ilm-fanning bir nechta yo‘nalishi tanlab olinib, 

alohida e’tibor bilan rivojlantirilmoqda. O‘zbekistonning ochiqlik siyosati, dunyo 

bozoriga faol kirib borayotgani, barcha sohalarda xalqaro hamkorlik kengayayotgani 

xorijiy tillarni bilishga ehtiyojni oshirmoqda. Bugungi kunda yurtimizdagi 25 ta oliy 

ta’lim muassasasida o‘qitish chet tilida olib borilmoqda. 2016-yilda ular atigi 7 ta 

edi. Xalqaro til sertifikati olgan bitiruvchi o‘quvchilar soni oxirgi 3 yilda 10 

baravarga oshgan. Albatta bu ko’rsatkichlar har yili yangi raqamlar bilan o’sib 

bormoqda. Bolaning chet tillarini o’rganishi ularga har tomonlama yaratilgan shart-

sharoitlarga bog’liq. Bola ilg’amaydigan omillar yoki muassasalar (masalan: maktab 

rahbariyati, idora va uyushmalar) bilan bir qatorda bolaning yaqin atrofidagi 

kishilari, ota-ona va oila a’zolari, tarbiyachi va o’qituvchilar ham unga ta'sir etadilar. 

Darslarda qo’llaniladigan metodlar va texnik vositalar ham o’quvchining yaxshi 

o’zlashtirishi uchun hal qiluvchi ahamiyatga ega bo’lishi mumkin. Turli test va 

baholash usullari o’quv jarayonida boshidanoq qo’llab boriladi. Bolani o’rab turgan 

shart-sharoitlarga aloqador omillar tarmog’i to’g’risidagi tassavvur bolalarda chet 

tilini o’rganish jarayoniga bo’ladigan ta'sirlarning nechog’li keng qamrovli ekanini 

namoyon qilishi lozim. Chet tilini o’qitishda asosiy e’tibor doimo shaxsiy 

imkoniyatlari doirasida chet tili bilimlarini rivojlantirib boradigan bolaga qaratiladi. 

Til o’rganish va o’qitishda zamonaviy taxnologiyaning roli beqiyosdir. 

Texnologik vositalardan foydalanish chet tili o’rganishning har bir aspekt (o’qish, 

yozish, tinglab tushunish va gapirish)da qo’l keladi. Masalan, tinglab tushunish 

uchun, albatta kompyuter, player, CD disklarsiz bu jarayonni amalga oshirish 

mumkin emas. Tinglab tushunish til o’rganishning eng muhim qismlaridan biridir. 

Bunda o’quvchi bir paytning o’zida so’zlovchining talaffuzi, grammatik qoidalarga 

rioya qilganligi, so’z boyligi va uning ma’nolariga e’tibor berishi talab qilinadi. 

Ta’lim jarayonida zamonaviy texnologiyalardan foydalanishda o’quvchilar ham 

axborot — kommunikatsion texnologiyalarni yaxshi bilish va ulardan foydalana 

olishi muhim omil hisoblanadi. Chet tilini zamonaviy texnologiyalardan foydalanib 

o’rgatish va o’rganish eng samador usullardan biridir. Bu jarayonda, jumladan: − 

kompyuterlardan foydalanganda o’quvchi chet tilidagi video roliklarni, 

namoyishlarni, dialoglarni kino yoki multfilmlarni ham ko’rishi ham eshitishi 

mumkin; − chet tilidagi radio eshittirishlar va televideniedagi dasturlarni eshitish va 

tomosha qilish mumkin; − ancha an’anaviy usul hisoblanadigan magnitafon va 

cassetalardan foydalanish; − CD pleyerlardan foydalanish mumkin. Bu texnik 

vositalardan foydalanish o’quvchilarning chet tilini o’rganishlari jarayonini 

qiziarliroq va samaraliroq bo’lishini ta’minlaydi [1]. Bu usulda o’quvchilar yakka 

tartibda, guruh va jamoaviy holda ham qo’llashlari mumkin. O’quvchilar individual 

holda o’zlari qiziqqan ko’rsatuvlarni tomosha qilishlari, guruh yoki jamoaviy holda 

esa umumiy mavzular asosida (masalan: ranglar hayvonlar, kasblar) o’rganishlari 

mumkin. 

 Bugungi kunda maktablarda interfaol o’yinlar orqali dars o’tish an’anaga 

aylanib bormoqda. Ma’lumki, darsning turli xil o’yinlar asosida o’tilishi 

o’quvchilarning imkoniyatlarini namoyish etish, diqqatni jamlash, bilim va 

ko’nikmalarini oshirish va kuchli bo’lishlarini ta’minlaydi. O’yin texnologiyasidan 

foydalanishning asosini o’quvchini faollashtiruvchi va jadallashtiruvchi faoliyat 

tashkil etadi. Psixologlarning ta’kidlashlaricha, o’yinli faoliyatning psixologik 

mexanizmlari shaxsning o’zini namoyon qilish, hayotda barqaror o’rnini topish, 

o’zini o’zi boshqarish, o’z imkoniyatlarini amalga oshirishning fundamental 

ehtiyojlariga tayanadi. Har qanday o’yin zamirida umumiy qabul qilingan ta’lim 

prinsiplari, taktikasi yotishi kerak. O’quv o’yinlariga o’quv predmetlari asos qilib 

olinishi kerak. O’yinlar jarayonida o’quvchi oddiy darsga qaraganda bu 

mashg’ulotga qiziqibroq yondashadi va bemalol faoliyat ko’rsatadi. Ta’kidlash 

lozimki, o’yin eng avallo, o’qitishning bir usulidir. O’quvchilar o’yinli darslarga 

qiziqib qatnashadilar, g’alaba qozonishga intiladilar, o’qituvchi ular orqali 

o’quvchiga ta’lim-tarbiya ham beradi. O’quvchi inglizcha o’yin o’ynab, gapira 

olarkanman, tinglab tushuna olarkanman, yoza olarkanman, deb ishonadi, qiziqadi 

[2]. Biz bilamizki, hozirgi ta’lim jarayonida o’quvchi sub’ekt bo’lishi lozim. Bunda 

ko’proq interfaol metodlarga e’tiborni qaratish ta’lim samaradorligini oshiradi. 

Ingliz tili darslariga qo’yilgan eng muhim talablardan biri talabalarni mustaqil 

fikrlashga o’rgatishdir. Bugungi kunda ingliz tili o’qituvchilari Amerika Qo’shma 

Statlari, Angliya pedagoglari tajribasiga tayangan holda quyidagi innovatsion 

metodlardan foydalanib kelishmoqda: 

 − “Muammoli vaziyat yechimi” (Creative Problem Solving) bu usulni 

qo’llash uchun hikoyaning boshlanishi o’qib beriladi qanday yakun topishi 

o’quvchilar, talabalar hukmiga havola qilinadi;  

− “Quvnoq topishmoqlar” (Merry Riddles) o’quvchilarga topishmoqlar 

o’rgatish Ingliz tilini o’rgatishda muhim ahamiyatga ega, ular o’zlariga notanish 

bo’lgan so’zlarni o’rganadilar va o’ylab topishmoq javobini topadilar;  

− “Tezkor javob” (Quick answers) o’tilgan dars samaradorligini oshirishda 

yordam beradi; −  

“Chigil yozdi” (“Warm-up exercises”) o’quvchilarni darsga qiziqtirish uchun 

sinfda har xil o’yinlardan foydalanish [3]; 

 − “Pantomima” (pantomime) bu usul juda qiyin mavzular tushuntirilishi 

kerak bo’lgan darsda yoki yozma mashqlar bajarilib, talabalar charchagan paytda 

foydalanilsa bo’ladi;  

− “Hikoya zanjiri” (a chain story) usuli o’quvchilarning og’zaki nutqini 

o’stirishda yordam beradi; 

 − “Rolli o’yinlar” (Acting characters) bu usul darsning barcha tiplarida 

qo’llanilishi mumkin. Hunarga o’rgatish uchun “Interpretter”, “Translator”, 

“Writer”, “Poet” kabi kasbdagi kishilar darsda ishtirok etishib o’quvchilar bilan 

suhbatlashishlari mumkin; 

 − “Allomalar yig’ini” (Thinkers meeting) U.Shekspir, A.Navoiy, R.Burns 

kabi shoirlar va yozuvchilarni “taklif qilish” mumkin. Bunday paytda ular aytib 

ketgan hikmatli so’zlardan darsda foydalanish yoshlarni komil inson bo’lib 

tarbiyalanishiga yordam beradi;  

− “Rasmlar so’zlaganda” (When pictures speak) usuli ancha qulay bo’lib, 

ingliz tilini o’rgatishda, talaba, o’quvchilarning og’zaki nutqini rivojlantirishda 

yordam beradi, buning uchun mavzuga oid rasmlardan foydalanish lozim;  

− Kviz kartochkalari (quiz cards) o’quvchilarning soniga qarab kartochkalar 

tarqatiladi va hamma talabalar bir vaqtda darsda ishtirok etish imkonini beradi bu 

esa vaqtni tejaydi [4]. Ko’rib chiqqnimizdek, har bir innovatsion texnologiya o’ziga 

xos afzallik jihatlariga egadir. Bunday usullarning barchasida o’qituvchi va o’quvchi 

o’rtasidagi hamkorlik, o’quvchining ta’lim jarayonidagi faol harakati ko’zda 

tutiladi.[5] 

Bolalarning so'z boyliklarini ortib borishiga qarab boshqa turdagi o'yinlar, 

turli xil musobaqalarni tashkil etish ham muhim ahamiyat kasb etadi. Bolalarga 

dastlab “Meva nomlari”, “Kasblar”, “Uy jihozlari” kabi mavzulardagi mashqlarni 

o’yinlar yordamida bajartirish mumkin. So’ngra ular kompyuterdagi rang-barang 

tasvirlarga uyg’un holatda ko’rsatilsa, o’quvchilarning nutqi rivojlanib, atrof-

muhitga munosabat doirasi kengayadi. Yangi mavzuni namoyish etish bosqichida 

ekranda so’zlar va uni aks ettiruvchi rasmlar paydo bo’ladi. O’quvchilar so’zlarni 

tinglab, ularni talaffuz etish imkoniyatiga ega bo’ladilar. Mavzuni kompyuter 

yordamida taqdim etishda ta’limni individuallashtirish prinsipiga e’tibor berish 

lozim. Ayrim o’quvchilar so’zning grafik, ayrimlari esa tovushli obrazni qabul 

qilishda qiyinchilikka uchraydilar. Kompyuter u yoki bu qiyinchilikni mashqlar 

vositasida bartaraf etib, o’quvchining ingliz tilidan o’zlashtirishga qiynalayotgan 

jihatlarini topishga va ularni bartaraf etishga yordam beradi. 

- “So'z o'rnini top“ o'yinida so'zlarning o'rni almashtirib qo'yiladi hamda 

so'zlarni o'z o'rniga to'g'ri qo'yish orqali gap hosil qilinadi.  

-“To'plam“ o'yini ma'lum bir mavzu asosida o'quvchilarning olgan bilimlarini 

mustahkamlash maqsadida o'tkaziladi. O'yin qatorlar musobaqasi yoki kichik 

guruhlarda ishlash shaklida tashkil etiladi. Masalan, belgini bildirgan so'zlarni 

toping deb, guruhlarga topshiriq beriladi. Berilgan vaqt iсhida qaysi guruh ko‘p topa 

olsa g‘olib bo‘ladi.  

“Rasmli” o’yin.masalan: o’quvchilar Present Continious tarkibini yaxshiroq 

o’zlashtirishlari uchun rasmli o’yinni qo’llash mumkin. O’quvchilarga hali 

ko’rmagan rasmlaridagi personaj nima qilayotganini topish taklif etiladi. Masalan, 

P1: Is the girl sitting at the table? P 2: No, she is not.  

P1: Is the girl standing? P 2:Yes, she is 

Rasmda ifodalangan harakatni to’g’ri topgan o’quvchi g’olib xisoblanadi. U 

boshlovchi bo’lib boshqa rasmni oladi. 

“Rasmdagi gaplar” o’yini. Bu o’yin grammatik formalarni mashq qildirish 

uchun yaxshi ko’rgazmali vosita hisoblanadi. Kartalarda odamni qandaydir 

harakatlarini ifodalovchi bir necha rasmlar bor, masalan: konkida uchayotgan, 

shaxmat o’ynayotgan, kitob o’qiyotgan rasmlar bor. O’qituvchi rasmli kartalarni 

ko’rsatadi (bola konkida uchayapti) va so’raydi: What is he doing? O’quvchilar 

o’zlarida xuddi shunday rasmni topadilar va javob beradilar: He is skating. Bunday 

o’yinlarni ko’plab davom ettirishimiz mumkin. 

O’quvchilarga doimo o’rganilayotgan til matеriali avval to’la tushinilgandеk 

bo’ladi, lеkin bu xato ularni albatta ma’lum vaqtdan so’ng takrorlanmasligi tufayli 

xotirada saqlab qolinmaydi va aktiv sostavi bo’lmaydi. Matеrial takrorlanib 

turilsagina u o’zlashtirilgan deyiladi. (10-20% eslash ortadi). Bunda aktiv 

o’zlashtiruvchi va passiv o’zlashtiruvchi o’rta bosqichdagi o’quvchilar uchun ichki 

mativdan tashqi mativ kuchliroq shuning uchun bu har ikkala mativdan oqilona 

foydalanish zarur. Bajarilayotgan mashqlar o’quvchilar oldiga qo’yilgan vazifalar 

muammoli harakatga ega bo’lishi kerak, ular intelektual emotsiyani keltirib 

chiqarishga undovchi stimul bo’lishi lozim. Dars kommunikativlik prinsipi asosida 

olib borilishi zaruriy jihatlardan biri bo’lib, unda har bir nutq faoliyatini mativ-real 

vaziyatdan kelib chiqishi muhim ahamiyatga ega. O’quvchilar chet tili nutqidagi o’z 

muvaffaqiyatlarini his qilgandagina ularda yanda kuchli bilim olish istagi namoyon 

bo’ladi. 

